
He ngohe aromatawai ā-roto Pāngarau 3.3A v1 mō te Paerewa Paetae 91575
TĀ TE KAIAKO WHĀRANGI
	Ngohe Aromatawai: Te Papa Āniwaniwa


Paerewa Paetae Pāngarau 91575: Te whakamahi tikanga pākoki hei whakaoti rapanga
Aronga: Pāngarau 3.3A v1 
Whiwhinga: 3

Te Horopaki 
Ko Te Papa Āniwaniwa tētahi papa ngahau. Kei reira ngā ekenga porowhita nui e rua. Ko tētahi, e kīia nei ko Te Kōpere, he wīrā āhua iti, he 8 mita noa te teitei. Ko tērā atu, e kīia nei ko Te Uenuku, he wīrā tino teitei, he 43 mita te teitei! 
Ka haere a Manu rāua ko tana teina a Jade ki Te Papa Āniwaniwa. I a rāua i reira, ka eke a Manu mā runga i Te Uenuku, ā, i taua wā tonu, ka eke a Jade ki te wīra iti, a Te Kōpere. Nā te tūnga o ētahi rākau me ētahi whare ki waenganui i ngā wīra e rua, ka taea e Jade te kite atu i a Manu i ētahi wā noa iho. 
Ko tā tēnei ngohe he whakamahi i te tikanga pākoki me ngā kōrero mō ngā wīra kia whakatau āhea kite ai a Jade i a Manu. 
He mahi takitahi tēnei. Mā te kaiako e whakatau te roanga o te wā me ērā atu āhuatanga e whai take ana kia oti ai tēnei paerewa.

Hei Mahi
Whakamahia ngā kōrero mō ngā wīra e rua ki Te Papa Āniwaniwa me tōu mōhiotanga ki te tikanga pākoki hei
tautohu he tauira pāngarau mō te ekenga o Te Kōpere me te parahau i āu kōwhiringa 
kimi i te tauira pāngarau mō te wīra nui a Te Uenuku
kimi i te wā ka kite a Jade i a Manu. 
Mā te kounga o ōu whakaaro me te tūhonohono ki te horopaki tō māka e whakatau. Whakaatuhia āu tikanga pāngarau ki ngā kauwhata me ngā whārite i whakamahia me ngā tātaitanga whai take. Me āta kōrero āu rautaki ki ngā kīanga pāngarau whai take. 

Ngā pārongo mō ngā ekenga porowhita o Te Kōpere me Te Uenuku
Ka utaina ngā tāngata ki runga i ngā wīra e rua mā te papa rōnaki ki te pito whakararo o te wīra. He ōrite te teitei o te tūru ki te papa rōnaki i taua wāhi. 
Ka tīmata a Jade rāua ko Manu i ā rāua ekenga i te wā kotahi. 
Ka tae te wīra Te Kōpere ki tana tihi e 8 mita te teitei, ā, e 0.5 mita te teitei o te rōnaki ki runga ake i te whenua. E rua ngā hurihanga o te wīra ia miniti. 
Ka taea te whakatauira te pānga, h(t), e whakaatu ana i te teitei o tā Jade tūru hei te wā t, ā-hēkona, ki tētahi o ēnei whārite: 

				
Ka tae te wīra o Te Uenuku ki tana tihi e 43 mita te teitei, ā, e 3 mita te teitei o te rōnaki. E toru nga hurihanga o te porowhita ia rua miniti. 
Nā te tūnga o ngā rākau me ngā whare, me te tūnga o ngā wīra, ka taea e Jade te kite atu i a Mānu ētahi wā noa iho. Kia kite a Jade i a Manu me tae ia kia 5 mita ake i te whenua. Ko te tikanga me eke whakarunga a Manu, e 5 mita ake i te papa, neke atu, engari kaua e nui atu i te 20 mita ki runga i te papa.  

Taunakitanga: Pāngarau 91575 Te Papa Āniwaniwa  
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	· Ka whiriwhiri, ka whakamahi i ētahi tikanga whānui hei whakaoti rapanga.
· Ka whakaatu mōhiotanga ki ngā huatau me ngā kupu e hāngai ana hei whakaoti rapanga.
· Ka tūhono i ētahi huatau rerekē.
· Ka whakamārama i ngā otinga mēnā kotahi, e rua rānei ngā mahi o roto i te tikanga i whakamahia ai. 

Hei tauira:
· Kua whakatau marohi mō te āheinga o te tikanga pākoki mō ngā wīra e rua. 
· Kua whakatau i te wā e tika ana mō tētahi porowhita mō ngā āheinga o te tikanga pākoki. 
· Kua whakatau i te panoni whakapae tika, te panoni poutū tika rānei, mā te tikanga pākoki mō ngā wīra e rua. 
· Kua whakatau otinga mō ngā kīanga pākoki hei whakatau i te wā ka tae te wīra kia 5 mita, neke ake.

Kāore e āhei ana te tuku noa i te kīanga pākoki mō Te Kōpere, me parahau hoki. 
 
	· Ko te whakaaro tūhonohono te mea nui. Arā, kia kotahi, nui ake rānei o ēnei: 
· ka whiriwhiri, ka whakatutuki raupapatanga mahi arorau hei whakaoti rapanga.
· ka tūhono i ētahi huatau rerekē, i ētahi whakaahuahanga rerekē rānei hei whakaoti rapanga.
· ka whakaatu māramatanga ki ngā huatau e hāngai ana 
· ka hanga, ka whakamahi tauira. 
· Ka tūhono i ngā otinga ki tētahi horopaki, ka whakamahi rānei i ngā kīanga pāngarau hei whakawhitiwhiti whakaaro.

Hei tauira:
Kua whakarite pūnaha tikanga pākoki mō ngā wīra e rua, ā, kua whakamahia tēnei pūnaha ki te kimi i te wā e taea ana e Jade te kite atu i a Manu.

	· Ko te whakaaro waitara te mea nui.  Arā, kia kotahi, nui ake rānei o ēnei: 
· ka waihanga rautaki hei tūhura, hei whakaoti rānei i tētahi rapanga.
· ka tautohu i ngā huatau e hāngai ana ki te horopaki. 
· ka whakaputa i tētahi raupapatanga whakaaro arorau, i tētahi hāponotanga rānei. 
· ka hanga whakawhānuitanga. 
· Ka whakamahi i ngā kīanga pāngarau tika hei whakawhitiwhiti i te aroā pāngarau.

Hei tauira:
Kua whakarite rautaki te ākonga mā te pūnaha tikanga pākoki mō ngā wīra e rua hei kimi i te wā tika e taea ana a Jade te kite atu i a Manu, ā, kua whakamahi tika hoki i ngā kīanga pāngarau. 


Ka mutu, ka whakatauria te whiwhinga whakamutunga mā te āta titiro whānui ki ngā taunakitanga katoa me ōna hāngaitanga ki ngā paearu o te paerewa paetae.

